
Mazkur to‘plamda O‘zbekiston davlat konservatoriyasi 85 yilligiga bag‘ishlangan 

“Musiqa ta’limi va fan taraqqiyotining asosiy omillari” mavzusidagi Xalqaro ilmiy-
amaliy anjumanda ishtirok etgan fan doktorlari, san’atshunos olimlar hamda soha 
mutaxassislarining o‘zbek, rus va ingliz tillaridagi maqola va tezislari o‘rin olgan. 

Tanlangan mavzular ko‘lami nihoyatda keng bo‘lib, ularda musiqa tarixi va nazariyasi, 
ijrochilik amaliyoti, shuningdek, san’atshunoslikning turli yo‘nalishlarining o‘zaro 
madaniy ta’siri kabi masalalar yoritilgan. 

 

В данном сборнике опубликованы материалы Международной научно-
практической конференции, посвящённой 85-летию Государственной 
консерватории Узбекистана, теме «Основные тенденции развития музыкального 
образования и науки», в которой принимали участие доктора наук, ученые 
искусствоведы, а также специалисты в этой области. В статьях, написанных на 
русском, узбекском и английском языках, рассматриваются вопросы истории и 
теории музыки, исполнительской практики, а также проблемы межкультурного 

взаимодействия различных видов искусства. 
 
This collection of articles contains materials of the International Scientific and 

Practical Conference Dedicated to the 85th anniversary of the State Conservatory of 
Uzbekistan on the topic «Main trends in the development of music education and 
science», which was attended by doctors of sciences, scientists, art historians, as well as 
specialists in this field. The articles written in Russian, Uzbek and English languages 

consider the issues of music history and theory, performing practice, as well as the 
problems of intercultural interaction of various types of art.  

 
   Materiallar mualliflik tahririda taqdim etilgan 
   Материалы представлены в авторской редакции 
   The materials are presented in the author's edition 

YOSHLAR TARBIYASIDA DOSTONCHILIK  
SAN’ATINING AHAMIYATI 

 
Djumaniyazov Umrbek Maxsudovich  

Urganch Davlat Universiteti “Musiqa ta’limi”  
kafedrasi o‘qituvchisi 

 
Hukumatimiz tomonidan qabul qilinayotgan farmon va qarorlar ijrosini 

ta’minlash yuzasidan salmoqli ishlar amalga oshirilmoqda. Xususan, aprel oyida 
Termiz shahrida “Xalqaro baxshichilik san’ati” festivali bo‘lib o‘tdi. Festivalda 
dunyoning 74 ta davlatidan 160 dan ortiq vakillar ishtirok etishdi. Festival doirasida 
turli konsert dasturlari va ilmiy-amaliy konferensiya ham bo‘lib o‘tdi. 

 Bugungi  kunda  yosh  avlodni yurt ravnaqi yo‘lida fidokorona mehnat 
qiladigan, bilimli, serg‘ayrat, o‘z sohasining bilimdoni etib tarbiyalash muhim 
maqsad va vazifalardan biridir. Bunda xalq dostonlarining o‘rni beqiyosdir. Chunki, 
dostonlarda vatanparvarlik, va’daga vafo, mardlik, jasurlik, do‘stlik, vafodorlik, 
lafzihalollik, ota-onaga hurmat, insonparvarlik, yovuzlikka qarshi kurash kabi 
fazilatlar ulug‘lanadi  va o‘z navbatida sotqinlik, g‘iybatchilik, laganbardorlik, 
ig‘vogarlik, tuhmat va hasadgo‘ylik kabi illatlar qoralanadi.  

Xalq dostonlarini bolalarga  aytib  berish,  o‘rgatish,  muhokama  qilish 
nafaqat tarbiyaviy ahamiyat, balki siyosiy ahamiyat ham kasb etadi. Demak,  hozirgi  
kunda, eng avvalo, yoshlarda ana shu hislatlar, tuyg‘ularni tarbiyalashimiz kerak. 
Bunday ma’suliyatli va nihoyatda nozik vazifani hal etishda hozir ham biz eng  
ta’sirchan  va  samarali  vosita  –  xalq  dostonlaridan  o‘rinli  va  salmoqli 
foydalanishimiz lozim. Masalan, “Oshiq Mahmud” dostonida Nigorxonga 
g‘oyibona oshiq bo‘lib, cho‘lu biyobonlar oshib ketayotgan Mahmudjonga yo‘lda 
ikki go‘zal uchrab, uni Nigorxondan aynitib o‘zlariga moyil etishga uringanlarida 
Mahmudjon ularga: “O‘tkinchi havas birla husningni harob etma, ishq boshqa, havas 
boshqa, bu yo‘lda xato ketma”, – deydi . So‘ng “Nigorxonning bosib o‘tgan izini 
sizlardek o‘n qizga alishmayman”, – deb qat’iy javob qaytaradi. Xuddi shunga 
o‘xshab Nigorxon ham raqiblar tomonidan daryoga tashlanib g‘arq bo‘layotgan 
oshig‘i Mahmudjonni qutqarish qo‘lidan kelmagach “Sensiz menga bu yorug‘ jahon 
nimaga kerak” – deb o‘zini daryoda oqib borayotgan Mahmudjon tomonga otadi. 
Ana shu sof va beg‘ubor sevgi, sevgiga bo‘lgan sadoqat, maqsadga intilishdagi iroda 
va matonat sevishganlarning mushkullarini oson qiladi, qiyinchiliklar girdobidan 
qutqarib, murod va maqsadlariga yetkazadi. 

 Dostonlarning ko‘pchiligi uchun harakterli bo‘lgan hususiyatlardan biri 
do‘stlikdir. Buni Mahmudjon va Qambarjon, Alpomish va Qorajon obrazlarida 
uchratish mumkin.  “Alpomish” dostonida shunday bir lavha bor: Qalmoq elidan 
Barchinoy Hakimbekka xat yuboradi. U to‘qson alpdan qirq kun ruxsat  olib,  shu  
qirq  kunda  Alpomishning  yetib  kelishiga    umid    bog‘laganini   izhor    etadi.   
Lekin    xat  Hakimbekning  qo‘liga  tegmaydi,  uni  otasi  Boybo‘ri bekitib  qo‘yadi.  
Chunki  u  o‘g‘lining  begona  yurtga  –  Qalmoq eliga  borishini hohlamaydi. Xatni 
Hakimbekning singlisi Qaldirg‘ochoyim topib, akasiga beradi.  



451 
 

Hakimbek  xatni  oladi-yu,  indamaydi.  Qaldirg‘och  javobini  so‘raganida  
“Bir xotinni deb, qalmoqlar bilan talashib yuramanmi”, – deydi. Shunda shaddod 
qiz akasining yigitlik hamiyatiga tegadi va “Er yigit o‘lmay, yorini birovga berami?” 
– deydi.  Hakimbekning  hamiyati  qo‘zg‘ab, mudroq  g‘ururi  junbushga  keladi  va 
otasining qarshiligiga qaramay, Qalmoqqa yo‘l oladi.  

Endi  Barchinga  qaytaylik,  Barchin  Qorajondan  Hakimbekning  kelganini 
eshitib, “Alpomish kelsa kelibdi-da, nima qilay. Alpomish keldi deb etagiga osilib 
ketaveraymi,  kelgan  bo‘lsa  yaxshi.  Men  to‘qson  alpga  va’da  berganman. 
Alpomishga  ham,  ularga  ham  shartim  bor.  Kim  shu  shartlarimni  bajarsa,  shunga 
tegaman”, – deydi. Ana o‘zbek qizining mardligi va jasorati, g‘ururi! Xalqimiz,  
ajdodlarimiz  avlodlarining,  farzandlarining  sog‘lom,  baquvvat, pahlavon  
bo‘lishlarini  azaldan  orzu  qilib  kelgan.  O‘zbek  xalqi o‘zining  Alpomish, 
Go‘ro‘g‘li, Kuntug‘mish,  Ravshan, Avaz, Hasan kabi afsonaviy pahlavonlariga ega.  

Xalqning  qahramonlik  va  mardlik  haqidagi  orzulari,  sodiq  do‘st,  vafoli  
yor, jonkuyar  og‘a-ini  to‘g‘risidagi  umid-istaklari  ana  shu  qahramonlar  timsolida 
tasvirlangan.  Xalq  ularni  o‘z  dushmanlariga  qarshi  kurashda  har  ishga  qodir 
jismoniy baquvvat, ma’naviy yetuk qahramonlar qilib ta’riflagan. Masalan, 
Hakimbek yoshligidanoq bahodir, har ishga qodir bo‘lib o‘sadi. U yetti yoshidayoq 
bobosi Alpinbiydan qolgan o‘n to‘rt botmonli yoydan otib, Asqar tog‘ining  
cho‘qqisini  uchirib  yuborgani  uchun  Alpomish  nomini  oladi  va  to‘qson alpning 
biri bo‘lib qoladi.  

Alpomish  faqat  kuchli,  jasur  bo‘libgina  qolmay,  adolatli,  jonkuyar, 
bechoralarga  madadkor,  do‘stga  sodiq,  yorga  vafodor,  ota-onasi  va  Vataniga 
mehrli, fidoyi yigitdir. O‘zbek  xalqi  faqat  yigitlarninggina emas, qizlarning ham 
jismoniy chiniqishi uchun barcha imkoniyatlardan foydalangan. Masalan,  
Barchinoy  ham,  Misqol  pari,  Yunus  pari,  Gulchehralar  kuch-quvvatda, mardlik 
va shijoatda, Alpomish, Go‘ro‘g‘li, Hasanlardan qolishmaydi. 

 Barchinoyning  mardligi,  jasorati  o‘zbek  qizlari  uchun  ibratdir.  Barchin 
mardlik  va  dovyuraklikda,  o‘z  kuch-qudratini  namoyon  qila  bilishda  Toychaxon 
alplariga  teng  keladigan  botir,  jismoniy  jihatdan  yetuk,  alp  va  go‘zal  qiz  
sifatida tasvirlanadi.  Masalan,  to‘qson qalmoq  alpning  biri  Ko‘kaman  
Barchinning o‘toviga kelib,  ota-onangni  o‘ldirib,  “men  seni  zo‘rlik bilan  olarim  
bordir”  deb  do‘q-po‘pisa qilganida, Barchin unga qo‘rqmasdan shunday javob 
beradi: 

 
Haq so‘zimdi ola berding qiyoma,  
Qo‘lingdan kelganin qilgil, ayama.  
Meni olmoqqa hadding bormi, qalmoqlar,  
O‘z yo‘lingga bora bergin badbaxtlar.  
Xabar borsa, bek Alpomish kelmasmi,  
Hakim kelsa, senday qalmoq o‘lmasmi.  
Holing bilib, to‘g‘ri yursang bo‘lmasmi?  
Kelsa kelar Qo‘ng‘irot eldan Alpomish,  
Kelmasa, men taqdirimdan ko‘rarman.  

Erkak libosini o‘zim kiyarman,  
Bor kuchimni bilagimga yig‘arman.  
Qirq mingingni bir deb sanab qirarman,  
Meni olmoqqa hadding bormi, qalmoqlar.  

 
Barchinning bu so‘zlari quruq do‘q bo‘lmay, haqiqatda ham unga  tegajoqlik  

qilgan  qalmoqni  yerga  yiqitib,  tavbasiga tayantiradi. Lekin g‘irromlik qilmaydi, 
va’dasida turadi. Alpomish kelgach, shartni bajarishni talab qiladi. Xalq tasviridagi 
Barchin ana shunday mard qiz edi.  

Davlatimiz rahbarining joriy yil 14-mayda qabul qilingan “Baxshichilik 
san’atini yanada rivojlantirish chora-tadbirlari to‘g‘risida”gi Qarori 
mamlakatimizda xalqimiz madaniyatining hayotbaxsh sarchashmasi bo‘lgan 
baxshichilik san’atini yanada rivojlantirish, uning milliy madaniyatimiz va 
san’atimizdagi o‘rni va ahamiyatini yanada yuksaltirish, yosh avlodni milliy o‘zlikni 
anglash, Vatanga sadoqat, tarixiy merosga hurmat ruhida tarbiyalashga 
qaratilganligi bilan muhim ahamiyat kasb etadi. Shunday bo‘lsada hali ushbu 
qarorning ijrosi to‘liq bajarilganicha yo‘q. Bolalar musiqa va san’at maktablari, 
ixtisoslashtirilgan san’at maktablari va maktab-internatlari zarur adabiyotlar, 
darsliklar, o‘quv qo‘llanmalari bilan ta’minlangani yo‘q. Xalq baxshilari bilan ijodiy 
uchrashuvlar, doston kechalari uyushtirilsa, ta’lim dargohlarida mahorat darslari 
tashkil etilsa nur ustiga a’lo bo‘lar edi. Ushbu yo‘nalishda ilmiy izlanish olib 
borayotgan olim va tadqiqotchilarning ishlarini keng omma e’tiboriga havola etish, 
ilmiy jurnallarda chop etilishi e’tibordan chetda qolayotgandek, mening nazarimda. 
Xalq dostonlari – xalqning ma’naviy xazinasidir. Bu boylikni asrab-avaylash, 
rivojlantirish, tadqiq qilish, kelajak avlodga butunligicha yetkazish bizning 
burchimizdir. 

 
МУСИҚА ФАНИНИНГ АҲАМИЯТИНИ ОШИРИШ 

 
Матёқубов Эргаш Гайибаевич 

Урганч Давлат Университети “Мусиқа таълими”  
кафедраси ўқитувчиси 

  
Бугунги кунда таълим-тарбия жараёнида кўпгина янгиликлар, 

интерфаол методлар қўлланилиб келинмоқда. Мақсад – ўқувчиларни ҳар 
томонлама баркамол инсон, етук шахс қилиб вояга етказишдан иборат. 
Юртимизда олиб борилаётган кўпгина ислохотлар, қарорлар халқимизнинг 
мусиқий-эстетик даражасини кўтариш, ёш авлодни миллий анъаналаримизга 
хос куй-қўшиқлар замирида тарбиялаш сингари мақсадларни 
мужассамлаштирган. 

Бу борада мусиқий таълим – тарбияни  кенг миқиёсда олиб бориш 
имконияти мавжуд бўлган тизим – бу умумий ўрта  таълим тизимидир. Мусиқа 
фани ўқувчиларда маънавий етуклик, ижодкорлик жихатларини 
шакллантиришда астойдил ёрдам беради. 



453 
 

Умумий ўрта таълим тизими мусиқа дарсларида ўқувчилар бир қанча 
фаолият турлари: мусиқа тинглаш, мусиқага мос харакатлар бажариш, мусиқа 
саводи, жамоа бўлиб куйлаш каби фаолиятларда иштирок этадилар. 
Ўқувчиларни янада мусиқага қизиқтириш учун эса турли кўрик танловлар, 
фестиваллар ташкил қилинмоқда. Аммо бу кўрик – танловларда асосан 
куйлаш, рақсга тушиш каби амалий кўникмалар баҳолаб борилади. Ваҳоланки,  
мусиқа фанининг илмий-назарий асослари ҳам мавжуд бўлиб,  бу йўналиш 
бўйича умумтаълим тизимида кўрик – танловлар мавжуд эмас.  

Умумтаълим мактабларида мусиқа фанини ўқитишни янада 
ривожлантириш, ўқувчиларни миллий мусиқамизга янада қизиқтириш учун 
мусиқа фани бўйича олимпиадалар  ўтказиш яхши натижаларга олиб келади. 
Олимпиадаларни турли шаклларда ташкил қилиш мумкин - ёзма ва амалий, 
ёки бутунлай ёзма тарзда ташкиллаштирилиши мумкин. 

Барча олимпиадалар сингари бу тадбирнинг ҳам мактаб, худудий, туман, 
вилоят, республика босқичлари бўлади ва барча саволлар ёки топшириқлар 
умумий ўрта таълим мусиқа дарсликлари асосида тузилади.  

Мусиқа фанидан олимпиадаларни ўтказишдан мақсад – умумтаълим 
мактабларидаги мусиқа фанининг ўрни ва аҳамиятини кўтариш, ўқувчилар 
орасида нафақат ижрочилик фаолияти балки мусиқанинг назарий асослари 
тўғрисидаги билимларини бойитиш, олимпиада орқали ўз миллий мусиқа 
санъатимиз мавқеини янада ошириш, миллий мусиқа санъатимизнинг турли 
жанрлари ҳақида етарлича маълумотга эга бўлишдан иборат. 

Олимпиаданинг ўтказиш тартиби ва унинг низоми хар бир ҳудуднинг 
ўзига хослиги, миллий ва маҳаллий қадриятлари инобатга олинган ҳолда 
малакали педагоглар билан ҳамкорликда ишлаб чиқилиши лозим. Албатта, 
бунинг учун олимпиада ўтказиладиган жой маълум бир шарт-шароитга, ўқув 
жихозлари,  аудио ёзувларга эга бўлиши ва бошқа керакли инвентарлар билан 
жихозланиш керак. 

Халқ таълими тизимидаги методик бирлашмалар мусиқа фани 
ўқитувчиларига олимпиадаларни ўтказишнинг мазмун – моҳияти, тартиби 
ҳақида тушунчалар бериши керак.  

Мусиқа фани бўйича олимпиада қуйидаги тартибда ўтказилиши 
мумкин.  

- Эшитиб тахлил қилиш : 
Дастлабки босқичда бирор бир асарни қандай чолғу асбобида ижро 

этилаётганини топиш керак. Бунда ўқувчиларга миллий ва бошқа хорижий 
мамлакатларга хос мусиқий чолғулар ижроси асосида ёзилган куй намуналари 
эшиттирилади ва ўқувчилар куй ижро этаётган чолғу асбобининг номини 
айтишлари керак бўлади. 

Ижро этилаётган куй номини аниқлаш. Бу босқичда ўқувчиларга 
аввалдан берилган куй наъмуналари орасидан янграётган куйнинг номини 
аниқ айтишлари керак бўлади. 

- Мусиқа саводи : 

Бу босқичда умумтаълим мактаблари мусиқа дарслигида мавжуд бўлган 
мусиқа саводига оид саволлар, кроссвордлар, ребуслар берилади ва ўқувчилар 
бу саволларга маълум бир вақт давомида жавоб беришлари лозим бўлади. 

- Бирон бир мавзуга оид деворий газета тайёрлаш : 
Бунда ўқувчилар бирон бир мавзу бўйича аввалдан тайёрлаб келган 

деворий газеталарини намойиш қиладилар ва ундаги маълумотларни 
таърифлаб, тушунтириб берадилар. 

Таклиф қилинаётган мусиқа фани бўйича олимпиадаларда ўқувчилар 
жамоа бўлиб қатнашишлари ва ҳар бир жамоада олти нафаргача ўқувчилар 
қатнашиши мумкин бўлади. Баъзи йўналишлар бўйича саволлар олдиндан 
белгиланиб, мактабларга тайёргарлик кўришлари учун юборилади ва мактаб 
жамоалари шуларга асосланиб, тайёргарлик олиб борадилар. Олимпиаданинг 
афзаллик томони шундан иборатки, бир вақтнинг ўзида бир нечта жамоани 
қатнашиши ва уларни баҳолаш имконияти мавжуд бўлади. 

Агар келажакда мусиқа фани бўйича олимпиадалар мунтазам равишда  
ўтказилиб турилса, бу ўқувчиларни мусиқа фанига қизиқишларини ортишига, 
мусиқанинг назарий асосларини чуқурроқ ўрганишларига ундаса ажаб эмас. 
Зеро, бугунги куннинг асосий мақсади мактаб таълим тизимини яхшилаш ва 
ўқувчиларни янада фаолроқ харакатлан қилишларини таъминлашдан 
иборатдир. 

